
عن عبد الله بن زيد رَضِيَ اللّهُ عَنْهُ قَالَ خَرَجَ النَّبِيُّ
صَلَّى اللَّهُ عَلَيْهِ وَسَلَّمَ يَسْتَسْقِي فَتَوَجَّهَ إِلَى
القِبْلَةِ يَدْعُو وَحَوَّلَ رِدَاءَهُ ثُمَّ صَلَّى رَكْعَتَيْنِ
.(جَهَرَ فِيهِمَا بِالقِرَاءَةِ (متفق عليه

Муттафақун алайҳ бўлган ҳадисда Абдуллоҳ ибн Зайд розияллоҳу анҳу
шундай дейди: Расулуллоҳ соллаллоҳу алайҳи ва саллам ёмғир
сўрагани чиқдилар. Шунда қиблага юзланиб дуо қилдилар,
кийимларининг ҳолатини ўзгартирдилар (яъни, Аллоҳ уларнинг
аҳволларини ўгартишини умид қилиб кийимларини чаппасига қилиб
кийдилар,) сўнгра қироатини жаҳрий қилиб, икки ракъат намоз
ўқидилар.

عَنْ عَائِشَةَ رَضِيَ اللَّهُ عَنْهَا قَالَتْ: شَكَا النَّاسُ إِلَى
رَسُولِ اللَّهِ صَلَّى اللَّهُ عَلَيْهِ وَسَلَّمَ قُحُوطَ المَطَرِ
فَأَمَرَ بِمِنْبَرٍ فَوُضِعَ لَهُ فِي المُصَلَّى وَوَعَدَ النَّاسَ
يَوْمًا يَخْرُجُونَ فِيهِ قَالَتْ عَائِشَةُ فَخَرَجَ رَسُولُ
اللَّهِ صَلَّى اللَّهُ عَلَيْهِ وَسَلَّمَ حِينَ بَدَا حَاجِبُ
الشَّمْسِ فَقَعَدَ عَلَى المِنْبَرِ فَكَبَّرَ صَلَّى اللَّهُ
عَلَيْهِ وَسَلَّمَ وَحَمِدَ اللَّهَ عَزَّ وَجَلَّ ثُمَّ قَالَ:
«إِنَّكُمْ شَكَوْتُمْ جَدْبَ دِيَارِكُمْ وَاسْتِئْخَارَ المَطَرِ
عَنْ إِبَّانِ زَمَانِهِ عَنْكُمْ وَقَدْ أَمَرَكُمْ اللَّهُ عَزَّ
وَجَلَّ أَنْ تَدْعُوهُ وَوَعَدَكُمْ أَنْ يَسْتَجِيبَ لَكُمْ» ثُمَّ
قَالَ : «{الحَمْدُ لِلَّهِ رَبِّ العَالَمِينَ الرَّحْمَنِ
الرَّحِيمِ مَلِكِ يَوْمِ الدِّينِ} لا إِلَهَ إِلا اللَّهُ يَفْعَلُ
مَا يُرِيدُ اللَّهُمَّ أَنْتَ اللَّهُ لا إِلَهَ إِلا أَنْتَ
الغَنِيُّ وَنَحْنُ الفُقَرَاءُ أَنْزِل عَلَيْنَا الغَيْثَ وَاجْعَل
مَا أَنْزَلتَ لَنَا قُوَّةً وَبَلاغًا إِلَى حِينٍ» ثُمَّ رَفَعَ
يَدَيْهِ فَلَمْ يَزَل فِي الرَّفْعِ حَتَّى بَدَا بَيَاضُ إِبِطَيْهِ
ثُمَّ حَوَّلَ إِلَى النَّاسِ ظَهْرَهُ وَقَلَبَ أَوْ حَوَّلَ

رِدَاءَهُ وَهُوَ رَافِعٌ يَدَيْهِ ثُمَّ أَقْبَلَ عَلَى النَّاسِ
وَنَزَلَ فَصَلَّى رَكْعَتَيْنِ فَأَنْشَأَ اللَّهُ سَحَابَةً
فَرَعَدَتْ وَبَرَقَتْ ثُمَّ أَمْطَرَتْ بِإِذْنِ اللَّهِ فَلَمْ
يَأْتِ مَسْجِدَهُ حَتَّى سَالَتْ السُّيُولُ فَلَمَّا رَأَى
سُرْعَتَهُمْ إِلَى الكِنِّ ضَحِكَ صَلَّى اللَّهُ عَلَيْهِ وَسَلَّمَ
حَتَّى بَدَتْ نَوَاجِذُهُ فَقَالَ أَشْهَدُ أَنَّ اللَّهَ عَلَى
كُلِّ شَيْءٍ قَدِيرٌ وَأَنِّي عَبْدُ اللَّهِ وَرَسُولُهُ (رواه أبو
.(داود

Имом Абу Довуд ривоят қилган ҳадисда Оиша розияллоҳу анҳо шундай
дейди: Одамлар Расулуллоҳ соллаллоҳу алайҳи ва салламга
қаҳатчиликдан шикоят қилишди. У зот намозгоҳга (Мадина
ташқарисидаги ҳайит намози ўқиладиган ялангликка) минбар
ўрнатишга буюрдилар, минбар ўрнатилди. Одамларни у ерга
чиқишлари учун бир кунни белгиладилар. Оиша розияллоҳу анҳо
айтади: Расулуллоҳ соллаллоҳу алайҳи ва саллам қуёш эндигина чиқа
бошлаган пайт чиқиб бордилар. Минбарга ўтирдилар, сўнг Аллоҳ
таолога такбир ва ҳамду сано айтдилар, сўнгра: «Сизлар менга ёмғир
ўз вақтида ёғмаганлигидан ва қурғоқчиликдан шикоят қилдингизлар.
Дарҳақиқат, Аллоҳ таоло сизларни ўзига дуо қилишга буюрган ва
қилган дуоларингизни ижобат қилишни ваъда берган» дедилар.
Сўнгра: «Ҳамду сано бутун оламлар ҳожаси, меҳрибон ва раҳмли, жазо
(қиёмат) кунининг эгаси – подшоҳи бўлмиш ёлғиз Аллоҳ учундир.
Аллоҳдан бошқа ибодатга ҳақли зот йўқдир. Аллоҳ хоҳлаган нарсасини
қилади. Эй Аллоҳ, ўзингдан бошқа ибодатга ҳақли илоҳ йўқ ва Сен
бошқалардан беҳожатсан, биз эса ҳожатманд, муҳтож
бандаларингмиз. Бизларга ёмғир ёғдир ва ёғдирганинг ёмғирни
бизларга маълум муддатгача қувват ва дармон қилгин», дедилар.
Сўнгра қўлларини баланд кўтариб дуо қилиб турдилар, ҳатто
қўлтиқларининг оқи кўринди. Кейин одамларга орқаларини қилиб

қибла тарафга томон бурилдилар, устларидаги ридоларини ўгирдилар
ёки чаппасига қилиб кийиб, қўлларини кўтариб дуо қилдилар. Сўнгра
одамларга юзландилар ва минбардан тушиб икки ракъат намоз
ўқидилар. Аллоҳ таоло бир булутни пайдо қилди, момақалдироқ
гумбурлаб, чақмоқ чақиб, Аллоҳнинг изни билан ёмғир ёғди.
Пайғамбар соллаллоҳу алайҳи ва саллам масжидларига етиб
улгурмасларидан ҳамма ёқ сел бўлиб оқди. Одамларнинг паналарга
шошаётганларини кўриб, Расулуллоҳ соллаллоҳу алайҳи ва саллам
кулдилар, ҳатто тишлари кўринди, кейин: «Аллоҳ таоло ҳамма нарсага
қодир ва Мен Аллоҳнинг бандаси ва элчисиман деб гувоҳлик
бераман», дедилар.

عَنْ أَبِي هُرَيْرَةَ رَضِيَ اللّهُ عَنْهُ قَالَ خَرَجَ رَسُولُ
اللَّهِ صَلَّى اللَّهُ عَلَيْهِ وَسَلَّمَ يَوْمًا يَسْتَسْقِي
فَصَلَّى بِنَا رَكْعَتَيْنِ بِلا أَذَانٍ وَلا إِقَامَةٍ ثُمَّ
خَطَبَنَا وَدَعَا اللَّهَ وَحَوَّلَ وَجْهَهُ نَحْوَ القِبْلَةِ
رَافِعًا يَدَيْهِ ثُمَّ قَلَبَ رِدَاءَهُ فَجَعَلَ الأَيْمَنَ عَلَى
.(الأَيْسَرِ وَالأَيْسَرَ عَلَى الأَيْمَنِ (رواه ابن ماجه

Имом Ибн Можа ривоят қилган ҳадисда Абу Ҳурайра розияллоҳу анҳу
шундай дейди: Расулуллоҳ соллаллоҳу алайҳи ва саллам бир куни
ёмғир сўраб (намозгоҳга) чиқдилар. Биз билан икки ракъат азон ва
такбирсиз намоз ўқидилар. Сўнгра бизга хутба қилдилар ва Аллоҳ
таолога дуолар қилдилар. Қўлларини кўтарган ҳолда юзларини қибла
томонга ўгириб, кийимларини ўнгини чапга, чапини ўнгга қилиб
айлантирдилар.

عَن ابْنِ عَبَّاسٍ رَضِيَ اللّهُ عَنْهُما: إِنَّ رَسُولَ اللَّهِ
صَلَّى اللَّهُ عَلَيْهِ وَسَلَّمَ خَرَجَ مُتَبَذِّلاً مُتَوَاضِعًا
.(مُتَضَرِّعًا (رواه الترمذي

Имом Термизий ривоят қилган ҳадисда Ибн Аббос розияллоҳу анҳумо
шундай дейди: Расулуллоҳ соллаллоҳу алайҳи ва саллам истисқо
намозига ҳокисор, тавозуъ ва тазарруъ қилган ҳолларида чиқдилар.

Шарҳ:

Агар ёмғир ёғиши кечикса ёки ерда қурғоқчилик тарқалса Расулуллоҳ
соллаллоҳу алайҳи ва саллам мусулмонлар хорланган, тавозуъ ва
тазарруъ билан юриб ялангликка чиқиб, Аллоҳ таолодан ёмғир сўраб
намоз ўқишлари лозимлигини таълим берганлар.

Бугунги дарсдан олинадиган фойдалар:

Ёмғир сўраб, хутба билан икки ракъат намоз ўқиш суннат.1.
Намоздан кейин кийимнинг ҳолатини ўзгартириш ҳам суннат.2.
Намоздан аввал ёки кейин хутба қилиш жоиз.3.
Эҳтиёжини Аллоҳ таолога ҳокисорлик ва тазарруъ билан изҳор4.
қилиш суннат.


